
Oscar Knapp, president SRG.R

 

Rapport dal president per l’onn 2015

Quest rapport annual è l’emprim en questa  
furma. Da nov preschentain nus mo il rap-
port da nossa societad purtadra senza quel  
da l’interpresa RtR. Il nov concept è er in  
resultat da noss sforzs che nus faschain 
per realisar la finamira da la buna gestiun e 
per reducir ils custs. en questa broschura 
chattais Vus tut las infurmaziuns che per-
tutgan las activitads da nossa societad du-
rant il 2015 ed in sguard sin las sfidas da 
l’onn 2016. 

Dapi la primavaira 2015 avain nus cun An-
na Maria Ratti da Zizers/Scuol ina nova ma-
nadra dal post SRg.R a cuira. Igl è stà l’em-
prim onn che nus avain gì ina collavura-
tura senza responsabladads dublas (socie-
tad purtadra/interpresa) – ina pretensiun 
ch’è vegnida fatga avant in tschert temp da 
las instanzas responsablas. Jau vi cun que-
sta chaschun engraziar ad Anna Maria Ratti 
che ha prestà fitg buna lavur. La collavura-
ziun cun l’interpresa RtR ha medemamain 
funcziunà fitg bain – in cordial engrazia-
ment er a la directura Ladina Heimgartner 
ed a sia squadra.

Midadas da persunal hai dà sin il plaun na-
ziunal. Il president dal cussegl administra-
tiv Raymond Loretan ha demissiunà per la  
mesadad dal 2015. Sco successur ha la con- 
ferenza dals delegads elegì il november 
2015 Viktor Baumeler da Lucerna, anteriur 
president da la SRg.D (Svizra tudestga). nov 
president da la SRg.D è dapi il 1. da scha-
ner 2016 Andreas Schäfer. Il commember 
dal cussegl administrativ Hans Lauri è sa re- 
tratg per la fin dal 2015 pervia da la limita-
ziun da vegliadetgna. Sco successura ha il 
cussegl federal elegì ursula gut da turitg.

La sfida principala da l’onn 2015 è bain sta-
da la votaziun davart il referendum cun-
ter la lescha da radio e televisiun (LRtV). La 
nova lescha prevesa en emprima lingia ina 
midada dal sistem d’incasso per la consu-
maziun da cuntegns da radio, televisiun e 
multimedia. che las regiuns rumantschas 
en noss chantun han acceptà la LRtV ma fa 
grond plaschair. Quai en spezial, perquai 
che nus dain uschia in signal impurtant al 
cussegl administrativ da la SRg SSR ch’è 
responsabel per la finanziaziun da nossas 
emissiuns da radio e televisiun e da l’offer-

ta da multimedia. Per il sustegn da nossas 
commembras e noss commembers vi jau 
engraziar fitg – nus vegnin er en l’avegnir 
ad avair da basegn da Voss sustegn (vesair 
pagina 15). 

In’autra sfida è stada ina decisiun dal tri-
bunal federal areguard la taglia sin la pli-
valur. La decisiun ha gì per consequenza 
che la SRg SSR ha stuì realisar in impur-
tant program da spargn. era per l’interpre-
sa RtR ha quest program che cuntinuescha 
ils proxims quatter onns consequenzas, 
concretamain ha RtR a disposiziun 600 000 
francs ad onn damain. La direcziun RtR n’è 
betg sfurzada da relaschar persunal, vegn 
dentant a stuair adattar la purschida.

Malgrà las mesiras da spargn – che tutgan 
era las societads purtadras – avain nus pudì 
preparar en il decurs da l’onn 2015 ina nova 
preschentaziun da la societad SRg.R sin la 
pagina d’internet. Jau admet in grond en-
graziament per il sustegn logistic a nossa 
societad affiliada da la Svizra tudestga ed 
a RtR. La nova pagina d’internet chatt’ins 
sin www.srgr.ch. 

In sguard en l’avegnir
La discussiun areguard la contribuziun dal 
service public ans vegn ad occupar pli e pli 
il 2016, sajan quai las parts da program sin 
il champ d’infurmaziun, da sport, da cultura 
u da divertiment. e quai è bun uschia. Igl è 
bun ed impurtant da discutar cun quels che 
pajan las contribuziuns davart lur spetgas 
envers la SRg SSR. natiralmain è quai era 
per nossa societad rumantscha, la SRg.R, 
ina discussiun impurtanta. Ina vasta di-
scussiun publica davart quest tema ha gì 
lieu l’atun 2015 a cuira a chaschun da la 
dieta naziunala SRg SSR organisada da la 
SRg.R (vesair pagina 6). 

Il 2016 han lieu elecziuns da la SRg.R. D’ele- 
ger èn las commembras ed ils commem-
bers dals trais gremis, quai vul dir da la su-
prastanza, dal cussegl regiunal e dal cus- 
segl dal public. Las commembras ed ils 
commembers da nossa societad vegnan in-
furmads pli detagliadamain cun in docu-
ment separà. Las elecziuns vegnan ad avair 
lieu a chaschun da la radunanza genera-
la da nossa societad ils 21 da matg 2016 a 
cuira. 

LAS SfIDAS 
cuntInueScHAn

Oscar Knapp, 
president SRG.R

ActIVItADS 
DA LA SocIetAD

L’emprima mesadad da l’onn 2015 è la 
suprastanza sa concentrada sin la debatta 

a favur da la lescha da radio e televisiun 
(LRTV). Davart quest tema rapportain nus 

sin pagina 15. 

In punct culminant è stada la radunanza ge- 
nerala da la SRg.R ils 30 da matg. Per l’em-
prima giada ha nossa societad organisà la 
radunanza generala ordaifer il chantun. La 
suprastanza ha vulì dar in signal spezial a 
las Rumantschas ed als Rumantschs en la 
Bassa. Bunamain in terz da las persunas 
che discurran rumantsch na vivan betg en 
il grischun. Ina gronda part – passa 4000 
persunas – vivan en il chantun da turitg. 
Per la suprastanza è quai stà in motiv per 
s’inscuntrar ina giada en la Bassa. grazia al 
sustegn da la SRg.D, da SRf e da RtR avain 
nus pudì realisar la radunanza en il studio  
da televisiun a Leutschenbach. 

cun in pled da bainvegni simpatic ha il pre- 
sident da la SRg.D Viktor Baumeler avert la  
radunanza. Var otganta persunas han pren-
dì part. era la chanceliera federala Corina  
Casanova ch’è vegnida onurada cun il premi  
SRg.R 2015 (vesair pagina 8) è stada pre- 
schenta. La radunanza ha prendì enconu- 
schientscha dal rapport annual e dals quints  
2014 ed ha dà distgargia a la suprastan-
za. Ladina Heimgartner, directura RtR, ha 
infurmà davart sia lavur e sias experien- 

Da cumpagnia

Radunanza generala Turitg

tschas ch’ella ha fatg durant l’emprim onn 
en uffizi ed ha dà in sguard sin l’avegnir da 
l’interpresa rumantscha da radio e televi-
siun.

Suenter la radunanza han las participantas 
ed ils participants gì l’occasiun da visitar 
e prender invista en differents studios da  
televisiun ed indrizs da SRf – in’experien- 
tscha unica per tuts.

Sco usità ha gì lieu la saira avant la ra-
dunanza generala l’occurrenza Da cumpa-
gnia, organisada en stretga collavuraziun 
da SRg.R e RtR. Quella sairada è dentant 
stada in pau autra che las sairadas prece-
dentas. gia il lieu da l’occurrenza, il studio  
da televisiun SRf, è stà tut spezial. er ils 
protagonists èn stads autras persunas che 
usità. Ins ha numnadamain preschentà la 
garda giuvna da las musicantas e dals mu-
sicants rumantschs: Rezia Ladina Peer, Pa-
scal gamboni e Rees coray, Snook alias gi-
no clavuot e sco punct culminant Katja Wolf 
e Marius Deflorin che han preschentà per 
l’emprima giada il top Pop Rumantsch Igl ei 
sco igl ei. In grond dumber da Rumantschas 

e Rumantschs, ma era da simpatisantas e 
simpatisants per il rumantsch han fatg part 
da quella sairada rumantscha ch’è stada in 
fitg grond success.

L’atun ha la suprastanza SRg.R gì la cha-
schun d’inscuntrar il cussegl administrativ  
naziunal (cA) ch’è stà en il grischun en occa-
siun d’ina sesida. La suprastanza ha profi-
tà da l’inscunter per dar ils suandants quat- 
ter messadis :

 La votaziun davart la LRtV ha demus- 
sà che la populaziun en las valladas  
rumantschas ed en il grischun appre- 
ziescha las emissiuns e contribu- 
ziuns da RtR en spezial e da la SRg  
en general.

 grazia a SRg.R e RtR han ins construì  
ils ultims decennis punts tranter ils 
idioms rumantschs e tranter las diffe-
rentas culturas da noss chantun. 

 Igl è impurtant per nus da sviluppar  
vinavant tut ils vecturs da RtR.

 Igl è dentant er impurtant da betg  
sacrifitgar l’offerta che nus avain sin  

il vectur linear cun las emissiuns da  
televisiun telesguard e cuntrasts.

Ils 25 da settember ha gì lieu a cuira la Die-
ta naziunala da la SRg SSR. L’ospitanta da 
l’occurrenza è stada la SRg SSR Svizra Ru-
mantscha. Il tema da l’occurrenza è stà: la 
contribuziun da la SRg SSR a la democrazia. 
nus avain pudì beneventar var 200 persu-
nas da tut la Svizra a quest inscunter. Isa-
bella Wieland da RtR è stada la moderatu-
ra da l’inscunter.

A l’inscunter èn era stads preschents il pre-
sident da la Regenza grischuna Martin Jäger 
ed il president dal cussegl grond Vitus Der-
mont. Il referat da basa ha fatg Walter Thurn- 
herr, il secretari general dal Departament 

federal per ambient, traffic, energia e com-
municaziun DAtec – e dapi il cumenzament 
dal 2016 chancelier federal, pia il successur 
da corina casanova. thurnherr ha tranter 
auter numnà las contribuziuns localas e re-

giunalas sco centralas per la furmaziun da 
l’opiniun dal public ed il sustegn da la de-
mocrazia – ina constataziun fitg allegrai-
vla per nus: RtR tgira cun prioritad l’infur-
maziun locala e regiunala e quella è – sper il 
sustegn da la lingua e cultura – ina da las pli 
grondas plivalurs da noss emettur.

A chaschun da la Dieta naziunala ha gì lieu 
en la chasa Rumantscha in inscunter cun 
tut ils interessads da la dieta. Il secretari  
da la Lia Rumantscha urs cadruvi ha pre-
schentà la situaziun linguistica e cultura-
la dal rumantsch. L’interess è stà grond ed 
il resun fitg positiv.

Per il project «Dieta naziunala» è stà res- 
ponsabel Mariano tschuor. claudia ulibari  
(SRg.D) ed Anna Maria Ratti (SRg.R) han as-
sistì el. In grond engraziament a questa 
squadra per lur lavur excellenta.

Sco auters onns avain nus er il 2015 parti-
cipà ensemen cun RtR a differentas occur-
renzas cun la finamira da promover e ren-
der pli enconuschenta nossa societad. 

Dieta naziunala, discussiun da podium cun ils schefredacturs da la SRG

Dieta naziunala, Walter Thurnherr

 Corina Casanova, chanceliera federala  
dal 2008 fin il 2015, è vegnida undrada cun 

il premi SRG.R 2015. Corina Casanova  
è s’engaschada sin nivel federal, chantunal 

e regiunal cun persvasiun e perseveranza 
per la Svizra quadrilingua e la visibilitad da 

la lingua rumantscha.  

A chaschun da la radunanza generala da la 
SRg SSR Svizra Rumantscha dals 30 da matg  
a turitg ha il president da la SRg.R oscar 
Knapp surdà a corina casanova l’onurifica-
ziun en furma dad in document cun la suan-
danta laudatio: 

«Il premi SRg.R 2015 va a la chanceliera fe-
derala corina casanova da Vrin e Ruschein 
per ses engaschament cun persvasiun e 
perseveranza per la Svizra quadrilingua e 
la visibilitad da la lingua rumantscha.

A mintga occasiun uffiziala e privata tra-
metta corina casanova in messadi davart 
la quarta lingua, saja quai al parlament, a 
l’executiva, a collavuraturas e collavura-
turs da l’administraziun federala u a cha-
schun da ses contacts cun represchentan-
t(a)s da l’ester. Questa tenuta che franca e 
metta accents per il rumantsch en Svizra e 
sur ils cunfins naziunals vul la SRg.R renco-
nuscher.» 

corina casanova è creschida si a Ruschein 
e tarasp. Suenter il studi da giurispruden-
za ha ella lavurà sco advocata a cuira en-
semen cun giusep nay, anteriur president 
dal tribunal federal, e suenter intgins onns 
sco delegada dal comité internaziunal da la 
crusch cotschna en l’Africa ed en l’America 
dal Sid. en l’administraziun federala è cori-
na casanova stada tranter auter collavura-
tura dals Servetschs dal parlament. ella è 
era stada collavuratura persunala dals an-
teriurs cussegliers federals flavio cotti e 
Joseph Deiss e secretaria generala agiunta 
dal Departament federal d’affars exteriurs. 
Dal 2008 enfin la fin dal 2015 è corina ca-
sanova stada chanceliera federala. 

La laudatio ha tegnì Mariano tschuor e per 
il program accumpagnant è Mario Pacchio-
li stà responsabel. In vast public è stà pre-
schent a l’onurificaziun. tranter auter era 
la directura da l’uffizi federal da cultura, 
Isabelle chassot, ed ils fragliuns da corina 
casanova cun lur consortas. 

PReMI SRg.R 
A coRInA cASAnoVA, 

cHAnceLIeRA feDeRALA

Ladina Heimgartner, Corina Casanova, Oscar Knapp

RAPPoRt  
DAL cuSSegL 

DAL PuBLIc
Las constataziuns e las recumandaziuns 
dal cussegl dal public SRG.R duain vegnir 

integrads en il mintgadi da las collavu- 
raturas e dals collavuraturs da RTR. Las 

observaziuns vegnan fatgas sin basa  
dal statut «Management da qualitad RTR». 

L’onn 2015 è il cussegl dal public (cDP) sa 
radunà quatter giadas. Per las sedutas 
scrivan las gruppas da lavur rapports per 
mauns da collavuraturas e collavuraturs da 
medias tar RtR. Las persunas responsablas 
per las emissiuns pon suenter commentar 
ils rapports. cun questa moda da feedback 
pon ins examinar tge impressiun che las 
constataziuns dal cussegl dal public fan als 
collavuraturs da RtR.

Ina nova cumparsa per las emissiuns  
da televisiun da RTR
Dapi il cumenzament dal 2015 emetta RtR 
dal nov studio da televisiun. Quel corre-
spunda a las pli novas pretensiuns tecni-
cas e graficas. grazia als gronds moniturs 
ed a la maisa da moderaziun centrala para 
il studio a cuira d’esser pli grond e modern. 
La renovaziun dal studio è gartegiada. 

Funcziunalitad e structura  
da la pagina d’internet www.rtr.ch
La nova pagina d’internet da RtR sa basa 
sin il design da la pagina da SRf. cun quel-
la midada han ins temì da perder l’origi-
nalitad, quai che na constat dentant betg. 

La nova pagina-web porscha bleras infur-
maziuns d’auta qualitad, è attractiva, bain 
structurada e survesaivla. Ils problems da 
performanza èn vegnids schliads cun la no-
va pagina e Play RTR ha remplazzà l’app da 
RtR.

Rapport or dal Cussegl grond
Las novitads dal Radio Rumantsch e l’emis-
siun da televisiun Telesguard rapportan a 
moda equilibrada e chapibla davart ils te-
mas principals dal cussegl grond. Ins ha 
observà las contribuziuns en connex cun 
la sessiun extra muros ad Arosa il zercla-
dur 2015 e la sessiun d’avust dal cussegl 
grond. RtR intermediescha numerusas in-
furmaziuns e dat al public ina survista da-
vart eveniments politics en il chantun gri-
schun. Il cussegl dal public giavischa ch’ins 
consultass per singuls temas experts e 
ch’ins rapportass qua e là in pau pli criti-
camain. Plinavant appreziass il cussegl dal 
public ch’ins approfundass tscherts temas.

Elecziuns federalas 2015
Il cussegl dal public fa ina bilantscha po-
sitiva da las reportaschas preliminaras da 
RtR davart las elecziuns federalas. ellas 
sun stadas objectivas ed equilibradas. era 
las emissiuns en connex cun la dumengia  
d’elecziuns, ils 18 d’october 2015, han per-
svadì. La purschida da RtR è stada cum-
pletta e senza concurrenza. oravant tut 
la purschida online cun il dossier spezial 
è stada detagliada e survesaivla. Ins ha 
prendì resguard sin las particularitads re-
giunalas e chantunalas en il grischun sen-
za negliger ils eveniments politics en il rest 
da la Svizra. La redacziun da Battaporta ha 
preschentà ed intervistà ils candidats da 
las partidas giuvnas en ina moda frestga e 
lucca. en il futur fissi bainvis d’integrar pli 
fitg ils chanals da social media. Ins ha re-
ducì il project Politbox memia fitg sin l’app 
da la SRg e tralaschà in pau l’offerta sup-
plementara multifara. en cumparegliaziun 
cun las emissiuns Wahlfahrt e Wähler ge-
sucht èn las singulas emissiuns stadas pli-
tost tradiziunalas e pauc innovativas. Ins 
po dir che la purschida da RtR è stada deta-
gliada e quasi cumpletta.

Premi schurnalistic SRG.R
La primavaira 2015 è vegnì surdà per la se-
gunda giada il Premi schurnalistic SRg.R. or 
da 30 emissiuns nominadas è Petra Roth-
mund vegnida undrada cun il Premi schur-
nalistic per ses film Dal Magic Wood al Action 
Wood. Il film mussa il bouldrar en Val ferre-
ra (vesair pagina 12).

Archiv RTR
Il champ d’activitad da la partiziun docu-
mentaziun ed archivs (D+A) è vegnì pre-
schentà al cussegl dal public. Maletgs e 
medias audiovisualas vegnan digitalisadas 
cuntinuadamain e duain en l’avegnir er es-
ser accessiblas online per persunas interes- 
sadas. 

Michael E. Spescha, 
president dal CDP

Il cussegl dal public (CDP) SRG.R ha surdà  
il premi schurnalistic SRG.R 2014 a  

Petra Rothmund. Ella è vegnida onurada 
per il film «Dal Magic Wood al Action Wood».

Il Premi schurnalistic SRg.R onurescha pro-
ducts schurnalistics da la chasa RtR. La 
giuria, che consista da tschintg commem-
bers dal cDP SRg.R, ha tschernì la victu-
ra Petra Rothmund or da tschintg produc-
ziuns nominadas. Il premi è dotà cun 6000 
francs.

Il film victur è sta in’emissiun da Cuntrasts. 
Il num cuntrasts è program. L’emissiun da 
Petra Rothmund vivia da cuntrasts da stil, 
da differentas avischinaziuns a temas va-
riads. L’emissiun emnila da 25 minutas pre-
schenta e reflectescha temas relefants per 
la Svizra rumantscha e per il grischun.

Dal Magic Wood al Action Wood
Petra Rothmund ha realisà il film ch’è vegnì 
emess l’emprima giada il november 2014. Il 
film mussa bleras fassettas ed ina cuntra-
da particulara en noss intschess. Ils cun-
trasts conferman ch’ins cuntanscha cun 
bainvulientscha e toleranza ina schliaziun. 
Ils maletgs dattan invista en in mund mir-
veglius strusch scuvrì. Quest lieu magic è 
dentant enconuschent en la scena da boul-
drar lunsch sur ils cunfins svizzers ora.

Libertrad da las medias –  
independenza da la pressa, radio e TV
Larissa M. Bieler, anteriura schefredactu-
ra dal Bündner tagblatt ed ussa schefre-
dactura da SWI swissinfo.ch, ha reflectà en 
in referat la libertad da las medias. ella è 

stada l’emprima dunna a la testa dad ina 
gasetta quotidiana dal grischun.

La bella festa da surdada en chasa RtR è 
vegnida enramada da musica rumantscha 
dal chantautur curdin nicolay. 

PReMI ScHuRnALIStIc 
SRg.R 2014 

A PetRA RotHMunD

La victura cun l’um da camera, 
la giuria e dunna Bieler.

LRtV  
e PRoxIMS PASS

La nova lescha da radio e televisiun  
è vegnida acceptada. 

cuntrari a quai che nus avevan pensà, n’han 
ils adversaris betg vuschà cunter la SRg SSR,  
mabain cunter quai ch’els resguardavan 
sco in sistem da taxas betg giustifitgà. 
Quai demussa in’analisa independenta da 
la votaziun dals 14 da zercladur 2015.

Il resultat positiv en tut las regiuns ruman-
tschas ans ha fatg grond plaschair. La su-
prastanza è vegnida sustegnida fermamain 
dals dus gremis, dal cussegl regiunal e dal 
cussegl dal public. en il rom dal cussegl re-
giunal ha ina gruppa elavurà in concept e 
repartì la lavur per las differentas regiuns 
tranter els. contacts directs e brevs da 
lecturas e lecturs han gì l’effect giavischà. 
er ina cooperaziun cun la SRg.D da la Svizra 
tudestga è stada impurtanta – per exempel  
l’elavuraziun dad in leporello cun ils argu-
ments a favur da la nova lescha. 

commembers da la SRg.R èn era s’enga-
schads activamain – p. ex. cun in inserat a 
favur da la LRtV en la pressa grischuna. Da 
menziunar è però era la directura RtR Ladi-
na Heimgartner che ha en pliras intervistas 
prestà ina gronda lavur a favur da la LRtV.

Il resultat è stà stretg, ma gudagnà è gu-
dagnà. 

e co vai vinavant? tschertas parts da la LR-
tV van en vigur gia il 2016, per exempel il 
sustegn pli grond da las chadainas privatas 
da radio e televisiun. Quai vul dir che la SRg 

SSR survegn ina pli pitschna part da las en-
tradas da las taxas da concessiun. Autras 
parts – sco en emprima lingia il sistem nov 
d’incasso – vegnan realisadas pir il 2018. 
fin là vegni anc a dar bleras discussiun da-
vart il service public.

Il rapport da la cumissiun da medias al cus-
segl federal (www.emek.admin.ch/de/the-
men/service-public/uebersicht) è ina basa 
impurtanta per questa discussiun. Il cus-
segl federal publitgescha fin la mesadad 
dal 2016 in rapport davart il service pu-
blic. ed il parlament tracta quel en sia sesi-
da d’atun il 2016. L’iniziativa no Billag – che 
vul dir il medem sco no SRG u no Radiote-
levisiun Rumantscha – è vegnida inoltrada 
ed il pievel vegn a stuair decider probabla-
main il 2018 /19. Pia: las sfidas na mancan 
betg, era betg en l’avegnir. 

Il cussegl dal public SRG.R

 per 31-12-2015 per 31-12-2015  per 31-12-2014 per 31-12-2014

Activas 
Banca chantunala cK 090.817.700 36 520.67  25 100.46 
Banca chantunala cA 090.817.701 12 104.05  13 755.30 
taglia anticipada 541.70  418.30 
Vaglias 193 212.74  202 976.49 
Activas transitoricas 3 244.17  255.12 
    
Passivas    
Passivas transitoricas  10 128.50  1 080.00
gulivaziun vaglias  28 154.33  26 150.38
Reserva projects SRg.R  7 000.00  15 000.00
facultad  200 275.29  199 230.09
Resultat annual  65.21  1 045.20
    
 245 623.33 245 623.33 242 505.67 242 505.67

BILAntScHA
 

La liquiditad è s’augmentada per raschun  
da la vendita da vaglias tras la banca  
en valur pli auta che la cumpra. Ina part  
da las reservas per projects è vegnida du-
vrada per finanziar la radunanza gene- 
rala a turitg.

QuInt
 
Las expensas dal organ da surveglianza  
èn pli bassas pervi da pli paucas sesi- 
das, ma era perquai che ina part dals onu-
raris vegn bunifitgada pir il 2016. Per  
la lavur publica èn vegnids duvrads main 
meds perquai che l’undrada dal premi 
SRg.R ha desistì da la summa da daners.  
Il midament al secretariat ha chaschu- 
nà in augment da las expensas. Il quint 
serra tuttina cun in pitschen surpli.

 2015 2014

Expensas da gestiun 286 604.99 285 481.55
Expensas organs 133 927.09 157 555.15
expensas organs da la societad 75 396.30 80 238.15
expensas organs da surveglianza 45 125.20 63 242.75
Radunanza generala 13 405.59 14 074.25

Lavur publica 70 135.10 80 236.45
occurrenzas 15 120.00 15 120.00
Publicaziuns 28 080.00 28 080.00
Represchentaziun e contacts 8 136.80 13 411.35
Projects per rinforzar la societad 8 263.80 6 545.40
Premi SRg.R 0.00 8 000.00
Premi schurnalistic 10 534.50 12 079.70
Reserva projects 0.00 -3 000.00

Expensas administrativas 82 542.80 47 689.95
Infrastructura e paja secretariat 56 025.00 19 440.00
Material, stampats 2 097.35 1 378.20
Portos, contabilitad, spesas banca etc. 7 921.75 9 158.00
taglia sin plivalur 16 498.70 17 713.75

Entradas da gestiun 286 670.20 286 526.75
conribuziuns commembranzas 21 135.00 21 941.50
Attribuziuns SRg SSR (incl. tPV) 264 492.00 262 872.00
tschains ed ulteriuras entradas 1 043.20 1 713.25

Resultat annual 65.21 1 045.20

RAPPoRt  
DAL MeDIAtuR

Il mediatur n’ha betg gì da tractar cas da 
mediaziun en l’onn da rapport. 

Toni Hess, mediatur

Sco post da revisiun avain nus controllà la 
contabilitad ed il quint  (bilantscha, quint 
da gudogn e sperdita) da la SRg SSR Svizra 
Ruman tscha per l’onn da gestiun terminà 
ils 31 da december 2015.

nossa controlla avain nus fatg tenor ils 
princips renconuschids che la controlla sto 
vegnir planisada ed exequida uschia ch’ins 
eruescha cun gronda segirezza sbagls es-
senzials en il quint annual. nus avain exa-
minà ils posts e las indicaziuns dal quint 
annual cun agid d’analisas e retschertgas 
a basa d’emprovas da controlla.  Plinavant 
avain nus giuditgà l’applicaziun dals prin-
cips da fac tura ziun relevants, las valita-
ziuns generalas e la preschentaziun dal 
quint annual sco entir. nus essan da l’opi- 
niun che nossa   controlla  saja ina basa 
suffizienta per noss giudicament.

tenor noss giudicament correspundan la 
contabilitad ed il quint  annual a la lescha 
ed als statuts. nus recumandain d’appro-
var il quint annual 2015.

lls revisurs da Ia SRg.R 
 

 
Andri Lansel 
Fiduziari cun certificat professiunal federal

Giachen Caduff
Econom da manaschi (SEA) 

Toni Hess, 
mediatur

RAPPoRt DAL PoSt DA ReVISIun 

cuira, ils 4 da favrer 2016

La suprastanza SRG.Rsituaziun 31-12-2015

ILS gReMIS 
DA LA SRg.R

Suprastanza
oscar Knapp, Scuol  1

Duri Blumenthal, Vella  2

Beatrice Baselgia, Domat
gion cola-Laim, Riom
Donat nay, Zignau

Cussegl regiunal 
oscar Knapp, Scuol  1

Seraina Bickel, Susch
Mathias Bundi, Zignau
Adrian conrad, Sargans
oscar Duschletta, Mastrils
Romana ganzoni, Schlarigna
gian-Peder gregori, Panaduz
gion Lechmann, Falera
gian-Duri Ratti, Madulain
Barbara Riedhauser, Ziràn
Patrick Schaniel, Sumvitg
Jan Sedlacek, Sent
Annaleta Semadeni-Kaiser, Andeer
Ruth Sonder-Augustin, Salouf (RG)
Leo thomann, Parsonz (SP)
Patric Vincenz, Savognin

Cussegl dal public
Michael e. Spescha, Cumbel/Cuira  1

Roger tuor, Mustér  2

Augustin Beeli, Sagogn
Lucrezia Berther, Glion
carmen Dedual, Parsonz
ursin Defuns, Mustér
ursina Haller, Turitg
Alexi nay, Vella
claudia nicolay-nuotclà, Ftan
ursina Schmed-cathomas, Trun
Letizia Sonder, Lantsch
Vito Stupan, Sta. Maria
curdin tuor, Trun
Adrian Viletta, Scuol
Romeo Wasescha, Savognin

Revisurs
Andri Lansel, Sent
giachen caduff, Castrisch
flavio Murer, Mustér  3

Antonia Wasescha cavegn, Panaduz  3

Mediaziun
toni Hess, Cuira
Jon Peider Arquint, Ardez  4

Administraziun SRG.R
Anna Maria Ratti, Zizers

president 1

vicepresident 2

substituziun 3

suppleant 4

La direcziun RTR cun il directur general da la SRG SSR Roger de Weck e la suprastanza SRG.R

Derivanza
Surselva
grischun central
engiadina
ulteriur grischun
ulteriura Svizra

Dumber da commembras e commembers SRG.R per ils 31-12-2015

360
181
195
179

88

1003

SRg.R – LA coMMeMBRAnZA

ADReSSAS
SRg.R

SRG SSR Svizra Rumantscha
Secretariat
Anna Maria Ratti
Via da Masans 2
7002 cuira

telefon +41 (0)81 255 79 79

annamaria.ratti@rtr.ch
www.srgr.ch

Servetsch da mediaziun 
dr. iur. toni Hess
Böschenstrasse 79
7000 cuira

telefon +41 (0)81 257 33 26

toni.hess@stv.gr.ch

Toni HessAnna Maria Ratti


